

ЎЗБЕКИСТОН   РЕСПУБЛИКАСИ   НОМИДАН

2023 йил апрель ойининг 27 куни, Тошкент вилоят жиноят ишлари бўйича Олмалиқ шаҳар суди, ўз биносида, очиқ суд мажлисида, судья Л.Обидовнинг раислигида, судья ёрдамчиси О.Абдувалиевнинг котиблигида, тарафлардан- давлат айбловчилари Олмалиқ шаҳар прокурорининг катта ёрдамчиси Н.Абдуллаев ва ёрдамчиси А.Туйчиев, жабрланувчилар У.Джўраева, М.Ахмедов, судланувчилар С.Усарова, С.Наширов ва Ж.Анорбоевларнинг иштирокида, Усарова Саодат Артикбаевна, Наширов Соҳибжон Фахриддин ўғли ва Анорбоев Жаҳонгир Фурқат ўғлиларга нисбатан бўлган 1-1110-2302/90-сонли жиноят ишини кўриб чиқди. Иш ҳужжатларига кўра:
[bookmark: _Hlk131799638]Усарова Саодат Артикбаевна (Usarova Saodat Artikbayevna, AB1236255), 1983 йил 29 ноябрда Тошкент вилояти, Олмалиқ шаҳрида туғилган, миллати ўзбек, Ўзбекистон фуқароси, маълумоти ўрта-махсус, оилали, 5 нафар фарзанди бор, “Олмалиқ КМК” АЖга қарашли АЦЗда лаборант бўлиб ишлайди, муқаддам судланмаган, Тошкент вилояти, Олмалиқ шаҳар, Мустақилликнинг 27 йиллиги даҳаси, 12-уй, 19-хонадонда яшайди, иш бўйича “муносиб хулқ-атворда бўлиш ҳақидаги тилхат” эҳтиёт чораси қўлланилган, айблов хулосаси нусхасини 2023 йил 29 март куни олган,
Ўзбекистон Республикаси ЖКнинг 168-моддаси 3-қисми “б” банди ва 28,211-моддаси 2-қисми “а” банди билан;
Наширов Соҳибжон Фахриддин ўғли (Nashirov Sohibjon Faxriddin o’g’li, AA3029543), 1997 йил 19 августда Тошкент вилояти, Пискент туманида туғилган, миллати ўзбек, Ўзбекистон фуқароси, маълумоти ўрта-махсус, оилали, 2 нафар фарзанди бор, “Олмалиқ КМК” АЖга қарашли Мис бойитиш фабрикасида чилангар бўлиб ишлайди, муқаддам судланмаган, Тошкент вилояти, Олмалиқ шаҳар, Чўлпон маҳалласи, Ойдин ҳаёт кўчаси, 14-уй, 41-хонадонда яшайди, 2023 йил 15 февраль куни Ўзбекистон Республикаси ЖПКнинг 227-моддаси тартибида ушланган, иш бўйича 2023 йил 16 февраль куни “гаров” эҳтиёт чораси қўлланилиб, қамоқдан озод қилинган, айблов хулосаси нусхасини 2023 йил 29 март куни олган,
Ўзбекистон Республикаси ЖКнинг 168-моддаси 3-қисми “б” банди ва 28,211-моддаси 2-қисми “а” банди билан;
Анорбоев Жаҳонгир Фурқат ўғли (Anorboyev Jahongir Furqat o’g’li, AD2438731), 1994 йил 30 майда Тошкент вилояти, Пискент туманида туғилган, миллати ўзбек, Ўзбекистон фуқароси, маълумоти ўрта-махсус, оилали, “Олмалиқ КМК” АЖга қарашли Рух заводида ишчи, муқаддам судланмаган, Тошкент вилояти, Олмалиқ шаҳар, Чўлпон маҳалласи, Ойдин ҳаёт кўчаси, 10-уй, 16-хонадонда яшайди, иш бўйича “муносиб хулқ-атворда бўлиш ҳақидаги тилхат” эҳтиёт чораси қўлланилган, айблов хулосаси нусхасини 2023 йил 29 март куни олган,
Ўзбекистон Республикаси ЖКнинг 28,211-моддаси 1-қисми билан айбланишган.
Суд, судланувчилар, жабрланувчилар ва гувоҳларнинг кўрсатувларини тинглаб, гувоҳларнинг кўрсатувларини ўқиб эшиттириб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни

А Н И Қ Л А Д И:

С.Наширов, ўзганинг мулкини алдаш ва ишончни суиистеъмол қилиш йўли билан қўлга киритиш мақсадида, таниши С.Усаровага “Олмалиқ КМК” АЖ Ўқув марказида ишловчи таниши орқали уни турмуш ўртоғи Ш.Усаровни “Олмалиқ КМК” АЖга ишга киритиб қўйиши мумкинлигини айтиб, бунинг учун танишларига 600 АҚШ доллари миқдорида пора бериш зарурлигини маълум қилиб, У.Джўраевани пора беришга, яъни давлат иштирокидаги ташкилот мансабдор шахсига моддий қимматликлар беришга далолат қилиб, 2022 йил апрель ойида Олмалиқ шаҳри ҳудудида 600 АҚШ доллари миқдоридаги пулларни фирибгарлик йўли билан олиб, берган ваъдасини бажармасдан, қўлга киритган пулларни ўз эҳтиёжлари учун сарфлаб юборган.
Ўзбекистон Республикаси Марказий банкининг расмий саҳифаси (www.cbu.uz) маълумотига кўра, 1 АҚШ долларининг 2022 йил 30 апрель куни ҳолатига сўмга нисбатан қиймати 11.179 сўм 80 тийинни ташкил этиб, ўз навбатида 600 АҚШ долларининг сўмдаги қиймати 6.707.880 (олти миллион етти юз етти минг саккиз юз саксон) сўмни ташкил этган.
Бундан ташқари, С.Наширов, такроран, ўзганинг мулкини алдаш ва ишончни суиистеъмол қилиш йўли билан қўлга киритиш мақсадида, таниши С.Усарова билан олдиндан жиноий тил бириктириб, бир гуруҳ шахслар бўлишиб, У.Джўраевага “Олмалиқ КМК” АЖ Ўқув марказида ишловчи таниши орқали уни опаси Д.Джўраевани “Олмалиқ КМК” АЖга ишга киритиб қўйиши мумкинлигини айтишиб, бунинг учун танишларига 2.000 АҚШ доллари миқдорида пора бериш зарурлигини маълум қилишиб, такроран У.Джўраевани пора беришга, яъни давлат иштирокидаги ташкилот мансабдор шахсига моддий қимматликлар беришга далолат қилишиб, 2022 йил июнь ойининг охирларида Олмалиқ шаҳри ҳудудида келишилган пулдан 1.000 АҚШ доллари миқдоридаги пулларни фирибгарлик йўли билан олишиб, берган ваъдаларини бажармасдан, қўлга киритган пулларни ўз эҳтиёжлари учун сарфлаб юборишган.
Ўзбекистон Республикаси Марказий банкининг расмий саҳифаси (www.cbu.uz) маълумотига кўра, 1 АҚШ долларининг 2022 йил 30 июнь куни ҳолатига сўмга нисбатан қиймати 10.860 сўм 25 тийинни ташкил этиб, ўз навбатида 1.000 АҚШ долларининг сўмдаги қиймати 10.860.250 (ўн миллион саккиз юз олтмиш минг икки юз эллик) сўмни ташкил этган.
Шунингдек, С.Наширов ва С.Усаровалар, такроран ўзганинг мулкини алдаш ва ишончни суиистеъмол қилиш йўли билан қўлга киритиш мақсадида олдиндан жиноий тил бириктириб, бир гуруҳ шахслар бўлишиб, М.Ахмедовга “Олмалиқ КМК” АЖ Ўқув марказида ишловчи таниши орқали уни укаси У.Ахмедовни “Олмалиқ КМК” АЖга ишга киритиб қўйиши мумкинлигини айтишиб, бунинг учун танишларига 2.000 АҚШ доллари миқдорида пора бериш зарурлигини маълум қилишиб, такроран М.Ахмедовни пора беришга, яъни давлат иштирокидаги ташкилот мансабдор шахсига моддий қимматликлар беришга далолат қилишиб, 2022 йил тахминан июнь-июль ойларида Олмалиқ шаҳри ҳудудида келишилган пулдан 1.000 АҚШ доллари миқдоридаги пулларни фирибгарлик йўли билан олишиб, берган ваъдаларини бажармасдан, қўлга киритган пулларни ўз эҳтиёжлари учун сарфлаб юборишган.
Ж.Анорбоев, таниши С.Усарова билан олдиндан жиноий тил бириктириб, бир гуруҳ шахслар бўлишиб, М.Ахмедовга таниши С.Усарова “Олмалиқ КМК” АЖ Ўқув марказида ишловчи танишлари орқали уни укаси У.Ахмедовни “Олмалиқ КМК” АЖга ишга киритиб қўйиши мумкинлигини айтиб, бунинг учун танишига 2.000 АҚШ доллари миқдорида пора бериш зарурлигини маълум қилиб, М.Ахмедовни пора беришга, яъни давлат иштирокидаги ташкилот мансабдор шахсига моддий қимматликлар беришга далолат қилганлиги туфайли, М.Ахмедов 2022 йил тахминан июнь-июль ойларида Олмалиқ шаҳри ҳудудида келишилган пулдан 1.000 АҚШ доллари миқдоридаги пулларни С.Усаровага пора тариқасида берган.
Ўзбекистон Республикаси Марказий банкининг расмий саҳифаси (www.cbu.uz) маълумотига кўра, 1 АҚШ долларининг 2022 йил 30 июль куни ҳолатига сўмга нисбатан қиймати 10.908 сўм 11 тийинни ташкил этиб, ўз навбатида 1.000 АҚШ долларининг сўмдаги қиймати 10.908.110 (ўн миллион тўққиз юз саккиз минг бир юз ўн) сўмни ташкил этган.
Судда судланувчи сифатида сўроқ қилинган С.Усарова айбига тўлиқ иқрорлик билдириб, ўз кўрсатувида, “Олмалиқ КМК” АЖга қарашли АЦЗда лаборант бўлиб ишлаб келаётгани, хизмат вазифасига церний кислотанинг фоиз миқдорини аниқлаш ва бошқалар киришлиги, С.Наширов билан 2022 йил март ойларида танишгани, шунда С.Наширов унга “Танишларим орқали пул эвазига “Олмалиқ КМК” АЖга ишга киритиб қўйиш имкониятим бор, ишга кирмоқчи бўлган одам бўлса топиб беринг”-дегани, шунда унга турмуш ўртоғи Усаров Шерзод Худоёрхоновични ишга киритиб қўйиш кераклигини айтгани, С.Нашировдан ким орқали ишга киритиб қўйишини сўраганида у “Олмалиқ КМК” АЖ ўқув марказида ишловчи Саликулов Мухитдин Ахматович орқали ишга киритиб қўйишини, ишга киритиш хизмат ҳақи 2.000 АҚШ доллари бўлиши, дастлаб 1.000 АҚШ доллари бериши кераклиги, обходной олганидан сўнг қолган 1.000 АҚШ долларини бериши кераклигини айтгани, у С.Нашировнинг таклифига рози бўлгани, шундан сўнг 2022 йил апрель ойида С.Наширов унга қўнғироқ қилиб пулни сўраганида у ишда бўлгани сабабли, қизи М.Худоёрхонова орқали ўз яшаш хонадонининг олдида унга 600 АҚШ доллари пул бергани, С.Нашировга пулнинг қолган қисмини бўлиб-бўлиб тўлашини айтганида у рози бўлиб, 4 ой муддат ичида турмуш ўртоғи Ш.Усаровни ишга жойлаб қўйишини айтгани, кейинроқ эса С.Нашировга турмуш ўртоғи Ш.Усаровнинг диплом нусхаларини олиб бориб бергани, орадан тахминан бир ой муддат ўтгач, С.Наширов унга “Яна одам бўлса менга айтинг, уларни ҳам узоғи билан тўрт ой ичида ишга киритиб қўяман”-дегани, С.Наширов унга одамларни ишга киритиши учун дастлаб 1.000 АҚШ доллари, обходной олганидан сўнг эса яна 1.000 АҚШ доллари миқдорида пул олишини, одам топиб берганлиги учун уни ўзини ҳам охирида рози қилишини айтгани, шундан сўнг 2022 йил июнь ойларида “Олмалиқ КМК” АЖда ишловчи таниши У.Джўраевага “Агар “Олмалиқ КМК” АЖга ишга кирмоқчи бўлиб юрган танишлар бўлса менга айтинг, Ўқув марказида ишловчи М.Саликулов орқали 2.000 АҚШ доллари эвазига ишга киритиб қўяман, дастлаб 1.000 АҚШ доллари, обходной олганидан сўнг эса қолган 1.000 АҚШ доллари беради, узоғи билан 4 ойда иш бошлайди”-дегани, У.Джўраева унга опаси Джўраева Дилнозани ишга киритиш кераклигини айиб, опасининг диплом нусхасини бергани, 2022 йил июнь ойида У.Джўраевадан унинг яшаш хонадони яқинида опасини ишга киритиш учун 1.000 АҚШ доллари миқдорида пул олиб, тез орада ишга киритишини айтгани, шу куни С.Нашировга бу ҳақида айтганида С.Наширов уни яшаш хонадони олдига келиб, У.Джўраевадан олган 1.000 АҚШ доллари миқдоридаги пулларни олиб кетгани, орадан бир оз вақт ўтгач, таниши Ж.Анорбоевга ҳам У.Джўраевага айтган гапларини айтгани, 2-3 кундан кейин Ж.Анорбоев менга қўнғироқ қилиб, Ахмедов Мамуржон исмли таниши “Олмалиқ КМК” АЖга ишга кирмоқчи бўлаётганлигини айтгани, Ж.Анорбоевга “М.Ахмедов пулларни олиб мени ишхонамни олдига келсин”-деб айтгани, шу куни ишдан сўнг М.Ахмедов билан ишхонасини ёнида кўришиб, ундан 1.000 АҚШ доллари миқдорида пудлларни ва диплом нусхаларини олиб, тез орада ишга киритиб қўйишини маълум қилгани, кейин бу ҳақида С.Нашировга хабар бергани, орадан 1-2 кун ўтгач, С.Наширов унинг яшаш хонадонини олдига келиб 1.000 АҚШ доллари миқдоридаги пулларни олиб кетгани, 2022 йил август ойининг ўрталарида С.Нашировга қўнғироқ қилиб, турмуш ўртоғининг иши нима бўлаётганлигини сўраганида у турли баҳоналарни айтиб, тез орада иши бўлиб қолишини маълум қилгани, шу орада С.Наширов уни яшаш хонадони яқинига келиб, ундан 300 АҚШ доллари миқдорида қарз олиб кетгани, орадан вақт ўтгач, С.Наширов ундан яна 4.500.000 сўм қарз сўрагани, шундан сўнг у Олмалиқ шаҳрида жойлашган “Делта” банкидан 10.000.000 сўм миқдорида кредит олиб, шунўан 4.500.000 сўм миқдоридаги пулларни “Камалак” ҳудудида С.Нашировга бергани, шундай бўлсада, С.Наширов ваъдасини бажармасдан, турмуш ўртоғи Ш.Усаров, Д.Джўраева ва М.Ахмедовларни ишга киритмагани, шу орада уни “Олмалиқ КМК” АЖ Ўқув марказида ишловчи М.Саликулов ёни га чақириб, нега сабабдан уни номини айтган ҳолда одамлардан пул олиб юрганлигини сўрагани, унга С.Наширов уни номини айтгани учун у ҳам одамларга у орқали ишга киритишини айтиб юрганлигини маълум қилгани, М.Саликулов унга С.Наширов ёки бошқага ҳеч кимни комбинатга ишга киритишга ваъда бермаганлигини маълум қилиб, одамлардан олган пулларни қайтариб беришни тайинлагани, шундан сўнг У.Джўраева ва М.Ахмедовлардан олган жами 2.000 АҚШ доллари миқдоридаги пулларни қайтариб бергани, жабрланувчиларга етказилган моддий зарар тўлиқ қоплангани, қарамоғида вояга етмаган фарзандлари борлиги, қилган ишидан чин кўнгилдан пушаймонлиги, бу ҳолат бошқа такрорланмаслигини билдириб, суддан унга нисбатан озодликдан маҳрум қилиш билан боғлиқ бўлмаган енгилроқ жазо чорасини қўллашни сўради.
Судда судланувчи сифатида сўроқ қилинган С.Наширов айбига қисман иқрорлик билдириб, ўз кўрсатувида, “Олмалиқ КМК” АЖга қарашли Мис бойитиш фабрикасида чилангар вазифасида ишлаб келаётгани, С.Усарова билан 2021 йил декабрь ойида танишгани, шундан кейин у билан телефон орқали гаплашиб юргани, шу орада С.Усарова ундан 15-20 млн. сўм атрофида қарз сўрагани, у танишларидан С.Усарова ҳақида сўраб кўрганида уни кўпчиликдан қарз бўлиб юрганлигини билиб, унга қарз бермагани, 2022 йил февраль ойларида С.Усарова унга қўнғироқ қилиб, бир нотаниш шахснинг телефон рақами ва манзилини бериб, ундан 1.500 АҚШ доллари миқдоридаги пулларни олиб келиб беришни сўрагани, уни гапига рози бўлиб, С.Усарова айтган манзилга боргани ва Ш.Душабоев исмли шахсдан 1.500 АҚШ доллари миқдоридаги пулларни олиб, 2-3 кундан сўнг С.Усаровага олиб келиб бергани, С.Усарова ушбу шахсдан пулларни нима мақсадда олганлигини билмаслиги, 2022 йил март ойларида у С.Усаровадан 300 АҚШ доллари миқдоридаги пулларни уйининг олдига бориб қарзга олгани, бундан ташқари, 2022 йил август ойларида ҳам С.Усаровадан 4.500.000 сўм қарз сўраб олгани, С.Усарова унга ушбу пулни “Делта” хусусий банкидан кредит олиб берганлигини айтгани, 2022 йил сентябрь ойида С.Усарованинг кредитини сўндириш мақсадида 500.000 сўм пул тўлагани, 2021 йилда сентябрь ойида С.Усарованинг турмуш ўртоғи унга қўнғироқ қилиб, “Тошпўлат” тўйхонасининг олдига чақиргани, у ерга борган вақтида Ш.Усаров унга “Мени хотинимни қандай ишларга аралаштириб юрибсан”-деб, уришиб сўкканлиги, шундан кейин ҳам тахминан 7-9 сентябрь куни Ш.Усаров уни ўзини “Дамас” русумли автомашинасига миндириб, яширинча видеотасвирга олган ҳолда “танишларим бор, хотинимни айбини ҳам сени бўйнинга қўйиб бераман, керак бўлса ўлдириб юборишади”-деб бир неча маротаба сўкканлиги, шунда Ш.Усаров унга “2 кишини ишга киритиш учун С.Усаровадан пул олганмисан?”-деб гапирганида у Ш.Усаровдан қўрқиб, “ҳа, олганман”-деб айтгани, аслида у С.Усаровадан ҳеч кимни ишга критиш учун пул олмагани, шу орада Ш.Душабоев уни уйига келиб, ундан олган 1.500 АҚШ доллари миқдоридаги пулларни ишга кириш учун берганлигини айтиб, пулини қайтаришни талаб қилгани, у ушбу пулни С.Усаровага берган бўлса-да, ўзини ёнидан Ш.Душабоевга 1.500 АҚШ доллари пулларни қайтариб бергани, Ш.Усаров унга тазйиқ ўтказганлиги ҳақида ҳуқуқни муҳофаза қилувчи органларга ариза билан мурожаат қилмагани, ўша пайтда ҳеч кимни ёрдамга чақирмагани, Ш.Усаров билан гаплашганидан сўнг ҳаракатланишга бўлган эркинлиги чекланмаган бўлгани, ёнида ўзининг қўл телефони ҳам бўлгани, ҳеч кимга қўнғироқ қилиб ёрдамга чақирмагани, қилган ишидан чин кўнгилдан пушаймонлиги, бу ҳолат бошқа такрорланмаслигини билдириб, суддан унга нисбатан озодликдан маҳрум қилиш билан боғлиқ бўлмаган енгилроқ жазо чорасини қўллашни сўради.
Судда судланувчи сифатида сўроқ қилинган Ж.Анорбоев айбига тўлиқ иқрорлик билдириб, ўз кўрсатувида, “Олмалиқ КМК” АЖга қарашли Руҳ заводида ишлаб келаётгани, С.Усарова билан олдиндан танишлиги, 2022 йил ёз ойларида С.Усарова билан кўчада кўришиб қолгани, С.Усарова унга “Олмалиқ КМК” АЖга ишга киритадиган танишларинг бўлса ўзимни танишларим орқали 2.000 АҚШ доллари эвазига ишга жойлаштириб қўйишим мумкин, дастлаб 1.000 АҚШ доллари, ишга кирганидан сўнг яна 1.000 АҚШ доллари бериши керак”-дегани, унга ишга кирадиган ташини чиқиб қолса маълум қилишини билдиргани, шундан сўнг Пискен туманида яшовчи таниши М.Ахмедов билан кўришиб қолганида унга агарда “Олмалиқ КМК” АЖга ишга кирмоқчи бўлса пул эвазига киритиб қўядиган таниши борлигини айтгани, М.Ахмедов унга ўзи ҳозирги кунда ишлаётганлиги сабабли Улуғбек исмли укасини ишга киритмоқчилигини айтгани, шунда унга С.Усарованинг телефон рақамини бериб, укасини ишга киритиши учун С.Усаровага дастлаб 1.000 АҚШ доллари ва диплом нусхаларини, ишга кирганидан сўнг эса яна 1.000 АҚШ доллари миқдорида пул бериши кераклигини айтгани, шу орада С.Усаровага ҳам қўнғироқ қилиб, таниши М.Ахмедов ҳақида айтганида С.Усарова унга М.Ахмедов дастлаб 1.000 АҚШ доллари, иш ҳал бўлганидан сўнг яна 1.000 АҚШ доллари миқдоридаги пулларни беришини, М.Ахмедовнинг укасини 3 ой муддатда ишга киритиб қўйишини айтгани, орадан бир неча кун ўтгач, М.Ахмедов С.Усарова билан учрашиб, унга 1.000 АҚШ доллари миқдоридаги пулларни берганлигини эшитгани, орадан 3 ой ўтгач, М.Ахмедов унга қўнғироқ қилиб укасининг ишлари ҳақида сўраб, пулларни қайтариб беришни талаб қилгани, у С.Усаровага қўнғироқ қилганида С.Усарова яна 2-3 ой кутиб туришни айтгани, лекин у С.Усаровага М.Ахмедов пулларини қайтаришни талаб қилаётганлигини айтгани сабабли С.Усарова 2022 йил сентябрь ойида дастлаб 900 АҚШ доллари, 3-4 кундан сўнг яна 100 АҚШ доллари миқдоридаги пулларни бергани, у пулларни М.Ахмедовга олиб бориб бергани, қилган ишидан чин кўнгилдан пушаймонлиги, бу ҳолат бошқа такрорланмаслигини билдириб, суддан унга нисбатан озодликдан маҳрум қилиш билан боғлиқ бўлмаган енгилроқ жазо чорасини қўллашни сўради.
Судланувчи С.Усарова, Ж.Анорбоевлар ўз айбига тўлиқ, судланувчи С.Наширов эса ўз айбига қисман иқрор бўлиб кўрсатув берган бўлишса-да, уларнинг айби суд мажлисида текширилган ва тўпланган далиллар билан ҳам ўз исботини тўлиқ топади.
Жумладан, судда жабрланувчи тариқасида сўроқ қилинган У.Джўраеванинг, С.Усарова билан олдиндан танишлиги, 2022 йил июнь ойларида С.Усарова унга қўнғироқ қилиб, “Олмалиқ КМК” АЖга ишга кирадиган танишлари бор-йўқлигини сўрагани, дастлаб унга пул бериб ишга кириш ноқонунийлигини айтгани, 2-3 кундан сўнг С.Усарова яна қўнғироқ қилиб, ўзининг турмуш ўртоғини ҳам ишга киритгани, бундан ташқари яна 10 нафар одамни ишга киритганлигини айтиб, танишлари бўлса уларни ҳам ишга киритиб қўйишини маълум қилгани, шунда опаси Д.Джўраева бир неча йилдан буён иш излаб юрганлиги сабабли, С.Усарованинг гапига ишониб, унга опаси Д.Джўраевани “Олмалиқ КМК” АЖга ишга киритиб қўйишни сўрагани, С.Усарова унга опасини “Олмалиқ КМК” АЖ ЦЛВНТ ташкилотига ишга киритиб қўйишини айтиб, эвазига дастлаб 1.000 АҚШ доллари, ишга кирганидан сўнг яна 1.000 АҚШ доллари, жами 2.000 АҚШ доллари миқдорида пул бериши кераклигини айтгани, у опаси Д.Джўраевага бу ҳақида айтмасдан, 2022 йил июнь ойи ўрталарида ўзининг маҳалласида С.Усаровага 1.000 АҚШ доллари миқдоридаги пулларни бергани, С.Усарова пулларни олиб, узоғи билан 1 ой муддатда опасини ишга киритиб қўйишини айтгани, шундан кейин телеграмм ижтимоий тармоғи орқали опасининг диплом ва паспорт нусхасини С.Усаровага етказгани, лекин орадан анча вақт ўтсада, опасининг иши ҳал бўлмагани, шунда С.Усаровадан сўраганида у турли баҳоналарни қилиб, опасини Ўқув марказида ишловчи М.Саликулов орқали ҳал қилаётганлигини айтиб юргани, 2022 йил сентябрь ойида “Олмалиқ КМК” АЖ Ўқув марказида ишловчи М.Саликулов ундан С.Усарова билан бўлган ҳолат бўйича сўрагани, шунда унга С.Усарова ундан опасини ишга киритиб қўйиши учун 1.000 АҚШ доллари миқдоридаги пулларни олганлиги ва ҳар сафар сўраганида ишни у орқали ҳал қилишини айтаётганлигини маълум қилгани, шундан сўнг М.Саликулов унга С.Усаровадан бирор кишини ишга киритиш учун пул олмаганлигини билдиргани, кейинчалик уни ИИБ ходимлари чақириб, ҳолат бўйича тушунтириш хати олишгани, ҳозирги кунда С.Усарова ундан олган 1.000 АҚШ доллари миқдоридаги пулларни қайтариб бергани, судланувчи С.Назиров ва  Ж.Анорбоевлар билан бу масалада умуман гаплашмагани, С.Усарова ва бошқа судланувчиларга нисбатан даъвоси йўқлигини билдириб, уларга нисбатан қонуний енгиллик қилишни сўраб берган кўрсатуви билан;
-судда жабрланувчи тариқасида сўроқ қилинган М.Ахмедовнинг, Ж.Анарбоев билан олдиндан танишлиги, 2022 йил ёз фаслида Ж.Анарбоев унга агар хоҳласа укаси У.Ахмедовни “Олмалиқ КМК” АЖга 2.000 АҚШ долларига ишга киритиб қўядиган танишлари борлигини айтгани, унинг гапига рози бўлганида Ж.Анарбоев танишига дастлаб 1.000 АҚШ доллари, ишга кирганидан сўнг яна 1.000 АҚШ доллари бериши кераклигини айтиб, таниши С.Усарованинг телефон рақамини бергани, 3-4 кундан сўнг С.Усаровага қўнғироқ қилиб, ўзини таништирганида С.Усарова уни соат 19:20 ларга “Олмалиқ КМК” АЖга қарашли Руҳ заводини олдига келишини айтгани, келишилган вақтда Рух заводининг олдига бориб, С.Усарова билан учрашгани, С.Усарова унга 3 ой муддат ичида укасини ишга киритиб қўйишини айтиб, бунинг учун дастлаб 1.000 АҚШ доллари, ишга киргандан сўнг яна 1.000 АҚШ доллари беришини сўрагани, унинг гапига ишониб, ёнида бўлган 1.000 АҚШ доллари миқдоридаги пулларни ва укасининг диплом нусхасини С.Усаровани қўлига бергани, лекин орадан 3 ой ўтса ҳам, С.Усарова укасини ишга киритиб қўймагани, шу вақтда у Ж.Анарбоевга қўнғироқ қилиб, укаси ҳали ҳам ишга кирмаганлигини айтгани, Ж.Анарбоев унга бир оз сабр қилишни билдиргани, орадан 1-2 ой вақт ўтиб, Ж.Анарбоевга яна қўнғироқ қилиб, пулларини қайтаришни сўрагани, шунда Ж.Анарбоев унга укасининг иши ўхшамагани ва С.Усарова пулларни тез орада қайтариб беришини айтгани, 2022 йил сентябрь ойларида Ж.Анарбоев унга дастлаб 900 АҚШ доллари, 3-4 кундан сўнг яна 100 АҚШ доллари, жами 1.000 АҚШ доллари миқдоридаги пулларни қайтариб бергани, ҳозирги кунда судланувчиларга нисбатан даъвоси йўқлигини билдириб, уларга нисбатан қонуний енгиллик қилишни сўраб берган кўрсатуви билан;
-судда гувоҳ тариқасида сўроқ қилинган М.Саликуловнинг, 2022 йил октябрь ойида ишчилардан “Олмалиқ КМК” АЖ лабораториясида ишловчи С.Усарова унинг номини айтиб, одамлардан уларни “Олмалиқ КМК” АЖга киритиб қўйиши учун пул олиб юрганлигини эшитгани, лабораторияга бориб, бу ҳақида суриштирганида С.Усарова лабораторияда ишловчи У.Джўраевадан опасини ишга киритиб қўйиш учун унинг исмини айтиб, 1.000 АҚШ доллари миқдоридаги пулларни олганлигини эшитгани, шундан сўнг у У.Джўраевани чақириб, бу ҳақида суҳбатлашганида У.Джўраева унга ҳақиқатдан ҳам С.Усаровага опасини ишга киритиб қўйиши учун 1.000 АҚШ доллари миқдоридаги пулларни берганлиги, С.Усарова унга “М.Саликулов орқали ишга киритаман”-деганлигини айтиб бергани, унга С.Усаровани танимаслиги ва ундан ҳеч қанақа пул олмаганлигини, С.Усарова уни алдаб пул олганлигини айтгани, у билан бўлиб ўтган суҳбатни диктафонга ёзиб олгани, орадан вақт ўтиб, “Олмалиқ КМК” АЖ ишчиси Ж.Анарбоев унинг олдига келиб, С.Усаровага танишини ишга киритиб қўйиши учун пул бергани, С.Усарова унинг исмини айтганлигини маълум қилгани, шундан сўнг Ж.Анарбоевни раҳбариятнинг олдига олиб кириб, бўлган ҳолатни тушунтиргани, шундан сўнг ОКМК ИИБ ходимларига ариза билан мурожаат қилиб, диктафонга ёзиб олган аудио ёзувни тақдим қилгани, С.Усарова, С.Наширов ва Ж.Анарбоевлардан фуқароларни ишга киритиш учун пул олмаганлигини баён қилиб берган кўрсатуви билан;
-судда ўзининг розилиги билан гувоҳ тариқасида сўроқ қилинган М.Худоёрхонованинг, С.Усарова онаси эканлиги, 2022 йил ёз фаслида соат тахминан 16:00 ларда онасининг уйида бўлган вақтида, онаси С.Усарова унга қўнғироқ қилиб, ётоқхонада турган 600 АҚШ дорллари миқдоридаги пулларни олиб, уйнинг пастида кутиб турган С.Нашировга бериб юборишни айтгани, у айтилган жойдан 600 АҚШ долларини олиб, уйнинг ҳовлисига чиққани, ўзини “Соҳиб” деб таништирган С.Нашировга ушбу пулларни бериб юборгани, кейин онасига қўнғироқ қилиб пулларни бериб юборганлигини айтгани, кейинчалик С.Наширов онасидан отаси Ш.Усаровни “Олмалиқ КМК” АЖга ишга киритиш учун 600 АҚШ доллари олганлигини онасидан эшитгани, бундан ташқари, онаси унга танишларидан “Олмалиқ КМК” АЖга ишга киритиш учун жами 2.000 АҚШ доллари олиб, С.Нашировга берганлигини ҳам айтиб бергани, онаси яна кимлардан пул олганлигини билмаслигини баён қилиб берган кўрсатуви билан;
-судда ўзининг розилиги билан гувоҳ тариқасида сўроқ қилинган Ш.Усарованинг, С.Усарова турмуш ўртоғи эканлиги, ҳозирги кунда вақтинча ишсизлиги, 2022 йил август ойида турмуш ўртоғи С.Усарова уни “Олмалиқ КМК” АЖга ишга киритиши учун таниши С.Нашировга 600 АҚШ доллари берганлигини билиб қолгани, шунда турмуш ўртоғи билан гаплашганида, турмуш ўртоғи унга ҳақиқатдан ҳам уни “Олмалиқ КМК” АЖга ишга киритиш учун С.Нашировга 600 АҚШ доллари бергани, бундан ташқари таниши У.Джўраева ва “Маъмур” исмли шахсдан ҳам ишга киритиш учун жами 2.000 АҚШ доллари олиб, С.Нашировга бергани, С.Наширов унга одамларни “Олмалиқ КМК” АЖ Ўқув марказида ишловчи М.Саликулов орқали ишга киритиши, одам топиб берганлиги эвазига ундан камроқ пул олганлигини айтиб бергани, шундан сўнг у С.Нашировнинг телефон рақамини олиб, у билан бир неча маротаба учрашиб гаплашгани, С.Наширов унга тез орада ишларини ҳал қилишини айтиб, ҳақиқатдан ҳам турмуш ўртоғи С.Усаровадан пул олганлигини тан олгани, у С.Нашировдан ўзини ва бошқалар учун олган пулларни қайтариб беришни талаб қилгани, С.Наширов унга пулларни 10 кун муддат ичида қайтариб беришини маълум қилгани, у ушбу ҳолатни видео тасвирга олиб, ИИБ ходимдларига тақдим қилгани, лекин С.Наширов кейинчалик айбини тан олмасдан, пулларни қайтармагани, турмуш ўртоғи С.Усарова У.Джўраева ва М.Ахмедовлардан олган 2.000 АҚШ долларини қайтариб бергани, С.Наширов билан учрашувга борган вақтида ёнида қўшниси О.Баратов ҳам бўлгани, у С.Нашировга ҳеч қандай тазйиқ ўтказмагани, уни урмагани, ўлдириш билан қўрқитмаганлигини баён қилиб берган кўрсатуви билан;
-судда гувоҳ тариқасида сўроқ қилинган О.Баратовнинг гувоҳ Ш.Усаровнинг суддаги кўрсатувларига мазмунан ўхшаш берган кўрсатуви билан;
-судланувчилар ва тарафларнинг розилиги билан ўқиб эшиттирилган гувоҳ Ш.Душабоевнинг дастлабки терговда берган кўрсатувлари билан;
Бундан ташқари, судланувчи С.Усарова, С.Наширов ва Ж.Анорбоевларнинг айби жиноят ишида тўпланган М.Саликуловнинг аризаси, ашёвий далилни ўз ихтиёри билан тақдим қилиш баённомалари, тушунтириш хатлари, ҳодиса содир бўлган жойни кўздан кечириш тўғрисида баённомалар, уларга илова қилинган чизмалар, фотожадваллар, нарсани кўздан кечириш тўғрисидаги баённома, ихтиёрий топширилган нарсани олиш ва кўздан кечириш ҳақида баённома, етказилган моддий зарар қопланганлиги ҳақида тўлов паттаси, юзалаштириш, сўроқ қилиш баённомалари, Ш.Усаров томонидан тақдим қилинган 2 дона “DVD” русумли компакт дискдаги видеоёзувлар ҳамда иш материалларида мавжуд бўлган бошқа объектив далиллар йиғиндиси билан тўлиқ ўз тасдиғини топади.
Суд, судланувчи С.Нашировнинг суд мажлиси давомида берган кўрсатувлари ва келтирган важларига Ўзбекистон Республикаси ЖПКнинг 95-моддаси талаби асосида баҳо бериб, жиноят иши ҳужжатларини Ўзбекистон Республикаси ЖПКнинг 22-моддасига асосан синчковлик билан тўла, ҳар томонлама ва холисона текшириб чиқиб, судланувчи С.Нашировнинг “С.Усаровадан У.Джўраева ва М.Ахмедовларнинг қариндошларини ишга киритиш учун жами 2.000 АҚШ доллари олмагани, С.Усаровадан фақатгина қарзга пул олгани, уни турмуш ўртоғи ёки бошқаларни ишга киритиш масаласида у билан келишмагани, Ш.Усаров унга тазйиқ ўтказиб, уриб иқрорлик тўғрисида гапиртириб видеотасвирга олганлиги”-ҳақидаги важларига танқидий баҳо бериб, келтирган важларини тўла ишончга сазовор эмас деб, муқаррар жазодан қутулиш, шунингдек аҳволини енгиллаштириш мақсадида келтирилган деб ҳисоблаб, унинг ушбу важлари судланувчи С.Усарова, гувоҳ Ш.Усаров, О.Баратовларнинг суддаги ҳамда дастлабки терговда берган кўрсатувлари, Ш.Усаров томонидан тақдим қилинган 
2 дона “DVD” номли компакт дискдаги видеоёзувлар ҳамда иш материалларида мавжуд бўлган бошқа объектив далиллар билан билан тўла инкор этилади, деб хулоса қилади.
Судда увгоҳ тариқасида сўроқ қилинган О.Баратов ўз кўрсатувида, қўшниси Ш.Усаровнинг илтимосига кўра бир неча маротаба у билан бирга бориб, С.Наширов билан учрашишгани, Ш.Усаров С.Наширов билан суҳбатлашган вақтда уни урмагани, тазйиқ ўтказмаганлигини баён қилди.
Қолаверса, судланувчи С.Нашировнинг ўзи ҳам суд мажлисидаги кўрсатувларида Ш.Усаров унга тазйиқ ўтказганлиги ҳақида ҳуқуқни муҳофаза қилувчи органларга ариза билан мурожаат қилмагани, ўша пайтда ҳеч кимни ёрдамга чақирмагани, Ш.Усаров билан гаплашганидан сўнг ҳаракатланишга бўлган эркинлиги чекланмаган бўлгани, ёнида ўзининг қўл телефони ҳам бўлгани, ҳеч кимга қўнғироқ қилиб ёрдамга чақирмаганлигини баён қилган бўлиб, агар Ш.Усаров унга тазйиқ ўтказганида ёки урганида бу ҳақида ҳуқуқни муҳофаза қилувчи органларга белгиланган тартибда мурожаат қилиш имкониятига эга бўла туриб, мурожаат қилмаган.
Шунингдек, Ш.Усаров томонидан тақдим қилинган 2 дона “DVD” номли компакт дискдаги видеоёзувларда ҳам С.Наширов Ш.Усаров билан эркин тарзда мулоқотга киришганлиги, икки нафар бошқа фуқароларни ҳам ишга киритиш учун С.Усаровадан пул олганлигини ҳеч қандай тазйиқсиз гапириб берган.
Гарчанд, С.Наширов ушбу жиноятларни содир қилмагани ҳақида кўрсатувлар берган бўлса-да, суд унинг ушбу кўрсатувларига танқидий баҳо бериб, жиноий жавобгарликдан қутилиш мақсадида шундай кўрсатмалар бермоқда, деган хулосага келади ва унинг бу важлари юқорида қайд этилган объектив ҳамда мақбул далиллар мажмуи билан тўлиқ рад қилинади, деб ҳисоблайди.
Суд, судланувчи С.Усарова ва С.Нашировларнинг жиноий ҳаракатлари юридик квалификациясига баҳо бериб, дастлабки тергов органи томонидан уларнинг “Такроран пора бериш, яъни давлат иштирокидаги ташкилот мансабдор шахсига мазкур мансабдор шахснинг ўз хизмат мавқеидан фойдаланган ҳолда содир этиши лозим ёки мумкин бўлган муайян ҳаракатни пора берган шахснинг манфаатларини кўзлаб бажариши эвазига қонунга хилоф эканлигини била туриб воситачи орқали моддий қимматликлар бериш ёки уни мулкий манфаатдор этишга далолатчилик қилиш”да ифодаланган жиноий ҳаракатлари Ўзбекистон Республикаси ЖКнинг 28,211-моддаси 2-қисми “а” банди билан ҳамда “Фирибгарлик, яъни такроран алдаш ёки ишончни суиистеъмол қилиш йўли билан ўзганинг мулкини қўлга киритиш”да ифодаланган жиноий ҳаракатлари Ўзбекистон Республикаси ЖКнинг 168-моддаси 3-қисми “б” банди билан ҳамда судланувчи Ж.Анорбоевнинг жиноий ҳаракатлари юридик квалификациясига баҳо бериб, дастлабки тергов органи томонидан унинг “Пора бериш, яъни давлат иштирокидаги ташкилот мансабдор шахсига мазкур мансабдор шахснинг ўз хизмат мавқеидан фойдаланган ҳолда содир этиши лозим ёки мумкин бўлган муайян ҳаракатни пора берган шахснинг манфаатларини кўзлаб бажариши эвазига қонунга хилоф эканлигини била туриб воситачи орқали моддий қимматликлар бериш ёки уни мулкий манфаатдор этишга далолатчилик қилиш”да ифодаланган жиноий ҳаракатлари Ўзбекистон Республикаси ЖКнинг 28,211-моддаси 1-қисми билан тўғри квалификация қилинган, деб ҳисоблайди.
Суд, судланувчи С.Усаровага жазо тайинлашда унинг айбига тўлиқ иқрорлигини, қилмишидан чин кўнгилдан пушаймонлигини, оилавий ва моддий шароитини, унинг шахсини, етказилган моддий зарар тўлиқ қопланганлигини, жабрланувчиларнинг унга нисбатан даъвоси йўқлигини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар деб баҳолаб, жиноятни ғаразли ёки бошқа паст ниятларда содир этганлигини Ўзбекистон Республикаси ЖКнинг 56-моддасига асосан жазони оғирлаштирувчи ҳолат деб;
-судланувчи С.Нашировга жазо тайинлашда унинг айбига тўлиқ иқрорлигини, қилмишидан чин кўнгилдан пушаймонлигини, оилавий ва моддий шароитини, унинг шахсини, етказилган моддий зарар тўлиқ қопланганлигини, жабрланувчиларнинг унга нисбатан даъвоси йўқлигини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар деб баҳолаб, жиноятни ғаразли ёки бошқа паст ниятларда содир этганлигини Ўзбекистон Республикаси ЖКнинг 56-моддасига асосан жазони оғирлаштирувчи ҳолат деб;
-судланувчи Ж.Анорбоевга жазо тайинлашда унинг айбига тўлиқ иқрорлигини, қилмишидан чин кўнгилдан пушаймонлигини, оилавий ва моддий шароитини, унинг шахсини, етказилган моддий зарар тўлиқ қопланганлигини, жабрланувчиларнинг унга нисбатан даъвоси йўқлигини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар деб баҳолаб, жиноятни ғаразли ёки бошқа паст ниятларда содир этганлигини Ўзбекистон Республикаси ЖКнинг 56-моддасига асосан жазони оғирлаштирувчи ҳолат деб топади. 
Суд, судланувчи С.Усаровага жазо тури ва миқдорини тайинлашда, содир этган жиноятининг хусусияти ва ижтимоий хавфлилик даражасини, судланувчининг шахсини, жазони енгиллаштирувчи ва оғирлаштирувчи ҳолатларни инобатга олган ҳолда, Ўзбекистон Республикаси ЖКнинг 7,8-моддаларида кўрсатиб ўтилган одиллик ва инсонпарварлик тамойилларига, шунингдек Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарори тушунтиришларига амал қилиб, судланувчи С.Усарова томонидан содир этилган жиноятнинг ижтимоий хавфлилик даражасини ва хусусиятини, жабрланувчиларнинг унга нисбатан даъвоси йўқлигини инобатга олиб, уни жамиятдан ажратмаган ҳолда қайта тарбиялаш мумкин, деган қатъий тўхтамга келиб, шу билан бирга унинг оилавий ва моддий шароитини, айбига тўлиқ иқрорлигини, унинг жиноят содир этгандан кейинги хулқ-атворини, етказилган моддий зарар тўлиқ қопланганлигини у содир этган жиноятнинг ижтимоий хавфлилик даражасини жиддий камайтирувчи ҳолатлар деб эътироф этиб, унга нисбатан Ўзбекистон Республикаси ЖКнинг 57-моддасини қўллаб, унинг ҳаракатлари учун талқин этилаётган Ўзбекистон Республикаси ЖКнинг 28,211-моддаси 2-қисми санкциясида назарда тутилмаган ахлоқ тузатиш ишлари жазоси ҳамда ЖКнинг 168-моддаси 3-қисми санкциясида назарда тутилган ахлоқ тузатиш ишлари жазосини тайинлашни;
-судланувчи С.Нашировга жазо тури ва миқдорини тайинлашда, содир этган жиноятининг хусусияти ва ижтимоий хавфлилик даражасини, судланувчининг шахсини, жазони енгиллаштирувчи ва оғирлаштирувчи ҳолатларни инобатга олган ҳолда, Ўзбекистон Республикаси ЖКнинг 7,8-моддаларида кўрсатиб ўтилган одиллик ва инсонпарварлик тамойилларига, шунингдек Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарори тушунтиришларига амал қилиб, судланувчи С.Наширов томонидан содир этилган жиноятнинг ижтимоий хавфлилик даражасини ва хусусиятини, жабрланувчиларнинг унга нисбатан даъвоси йўқлигини инобатга олиб, уни жамиятдан ажратмаган ҳолда қайта тарбиялаш мумкин, деган қатъий тўхтамга келиб, шу билан бирга унинг оилавий ва моддий шароитини, айбига тўлиқ иқрорлигини, унинг жиноят содир этгандан кейинги хулқ-атворини, етказилган моддий зарар тўлиқ қопланганлигини у содир этган жиноятнинг ижтимоий хавфлилик даражасини жиддий камайтирувчи ҳолатлар деб эътироф этиб, унга нисбатан Ўзбекистон Республикаси ЖКнинг 57-моддасини қўллаб, унинг ҳаракатлари учун талқин этилаётган Ўзбекистон Республикаси ЖКнинг 28,211-моддаси 2-қисми санкциясида назарда тутилмаган ахлоқ тузатиш ишлари жазоси ҳамда ЖКнинг 168-моддаси 3-қисми санкциясида назарда тутилган ахлоқ тузатиш ишлари жазосини тайинлашни;
-судланувчи Ж.Анорбоевга жазо тури ва миқдорини тайинлашда, содир этган жиноятининг хусусияти ва ижтимоий хавфлилик даражасини, судланувчининг шахсини, жазони енгиллаштирувчи ва оғирлаштирувчи ҳолатларни инобатга олган ҳолда, Ўзбекистон Республикаси ЖКнинг 7,8-моддаларида кўрсатиб ўтилган одиллик ва инсонпарварлик тамойилларига, шунингдек Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарори тушунтиришларига амал қилиб, судланувчи Ж.Анорбоев томонидан содир этилган жиноятнинг ижтимоий хавфлилик даражасини ва хусусиятини, жабрланувчиларнинг унга нисбатан даъвоси йўқлигини инобатга олиб, уни жамиятдан ажратмаган ҳолда қайта тарбиялаш мумкин, деган қатъий тўхтамга келиб, шу билан бирга унинг оилавий ва моддий шароитини, айбига тўлиқ иқрорлигини, унинг жиноят содир этгандан кейинги хулқ-атворини, етказилган моддий зарар тўлиқ қопланганлигини у содир этган жиноятнинг ижтимоий хавфлилик даражасини жиддий камайтирувчи ҳолатлар деб эътироф этиб, унга нисбатан Ўзбекистон Республикаси ЖКнинг 57-моддасини қўллаб, унинг ҳаракатлари учун талқин этилаётган Ўзбекистон Республикаси ЖКнинг 28,211-моддаси 1-қисми санкциясида назарда тутилмаган ахлоқ тузатиш ишлари жазосини тайинлашни лозим топади.
Суд иш бўйича етказилган моддий зарар масаласини муҳокама қилиб, жабрланувчи У.Джўраева ва М.Ахмедовларга етказилган моддий зарар судланувчи С.Усарова томонидан тўлиқ қоплангани ҳамда жабрланувчиларнинг судланувчиларга нисбатан даъвоси йўқлигини инобатга олишни;
-судланувчи С.Наширов томонидан етказилган моддий зарарни қоплаш мақсадида Тошкент вилоят ИИББ Тергов бошқармасининг Тошкент шаҳар Марказий банк ҲККМда очилган депозит ҳисоб рақамига топширилган жами 6.825.000 сўм пулларни С.Усарованинг фойдасига ўтказишни лозим топади.
Бундан ташқари, суд жиноят иши бўйича олинган ашёвий далиллар тақдирини муҳокама қилиб, иш юзасидан ашёвий далил сифатида олинган, Ш.Усаров томонидан тақдим қилинган 1 дона “DVD” номли компакт диск, У.Джўраева ва С.Усаровалар ўртасида олиб борилган СМС ёзишмалари фотосурати ҳамда С.Усаровадан олинган 3 вароқдан иборат диплом нусхаларини жиноят иши ҳужжатлари билан бирга қўшиб сақлашни лозим деб ҳисоблайди.
Юқоридагиларга кўра ҳамда Ўзбекистон Республикаси ЖПКнинг 454-457, 460, 462-463, 465-468, 471-472-моддаларига амал қилиб, суд 

Ҳ У К М   Қ И Л А Д И:

Усарова Саодат Артикбаевна (Usarova Saodat Artikbayevna), Ўзбекистон Республикаси ЖКнинг 168-моддаси 3-қисми “б” банди ва 28,211-моддаси 2-қисми “а” бандида назарда тутилган жиноятларни содир этганликда айбли деб топилсин ҳамда унга:
-Ўзбекистон Республикаси ЖКнинг 168-моддаси 3-қисми “б” банди билан иш ҳақининг 20 (йигирма) фоизи миқдорини давлат даромади ҳисобига ушлаб қолган ҳолда 2 (икки) йил муддатга ахлоқ тузатиш ишлари жазоси;
-Ўзбекистон Республикаси ЖКнинг 28,211-моддаси 2-қисми “а” банди билан ЖКнинг 57-моддасини қўллаб, иш ҳақининг 20 (йигирма) фоизи миқдорини давлат даромади ҳисобига ушлаб қолган ҳолда 2 (икки) йил муддатга ахлоқ тузатиш ишлари жазоси тайинлансин.
С.Усаровага Ўзбекистон Республикаси ЖКнинг 59-моддасига асосан, тайинланган жазоларни қисман қўшиш йўли билан жиноятлар мажмуи бўйича узил-кесил ўташлик учун иш ҳақининг 20 (йигирма) фоизи миқдорини давлат даромади ҳисобига ушлаб қолган ҳолда 2 (икки) йил 6 (олти) ой муддатга ахлоқ тузатиш ишлари жазоси тайинлансин.
Тайинланган жазо маҳкумнинг яшаш жойидаги мазкур жазо ижросини назорат қилувчи органлар белгилаб берадиган жойларда ўтаттирилиб, муддати маҳкум жазони ўташ учун юборилган жойда иш бошлаган кундан бошлаб ҳисоблансин.
Жазо ижросини назорат қилиш маҳкумнинг яшаш жойидаги туман (шаҳар) ИИБ зиммасига юклатилсин.
С.Усаровага нисбатан танланган “муносиб хулқ-атворда бўлиш ҳақидаги тилхат” эҳтиёт чораси ҳукм қонуний кучга киргач бекор қилинсин.

Наширов Соҳибжон Фахриддин ўғли (Nashirov Sohibjon Faxriddin o’g’li), Ўзбекистон Республикаси ЖКнинг 168-моддаси 3-қисми “б” банди ва 28,211-моддаси 2-қисми “а” бандида назарда тутилган жиноятларни содир этганликда айбли деб топилсин ҳамда унга:
-Ўзбекистон Республикаси ЖКнинг 168-моддаси 3-қисми “б” банди билан иш ҳақининг 20 (йигирма) фоизи миқдорини давлат даромади ҳисобига ушлаб қолган ҳолда 2 (икки) йил муддатга ахлоқ тузатиш ишлари жазоси;
-Ўзбекистон Республикаси ЖКнинг 28,211-моддаси 2-қисми “а” банди билан ЖКнинг 57-моддасини қўллаб, иш ҳақининг 20 (йигирма) фоизи миқдорини давлат даромади ҳисобига ушлаб қолган ҳолда 2 (икки) йил муддатга ахлоқ тузатиш ишлари жазоси тайинлансин.
С.Нашировга Ўзбекистон Республикаси ЖКнинг 59-моддасига асосан, тайинланган жазоларни қисман қўшиш йўли билан жиноятлар мажмуи бўйича узил-кесил ўташлик учун иш ҳақининг 20 (йигирма) фоизи миқдорини давлат даромади ҳисобига ушлаб қолган ҳолда 2 (икки) йил 6 (олти) ой муддатга ахлоқ тузатиш ишлари жазоси тайинлансин.
С.Нашировга Ўзбекистон Республикаси ЖКнинг 62-моддаси тартибида, уни 2023 йил 15 февраль кунидан 16 февраль кунига қадар қамоқда ушлаб турилган бир кунни ахлоқ тузатиш ишлари жазосининг уч кунига тенглаштириб ҳисоблаб, тайинланган ахлоқ тузатиш ишлари жазосидан 3 (уч) кунни чегириб ташлаб, ўташ учун 2 (икки) йил 5 (беш) ой 27 (йигирма етти) кун ахлоқ тузатиш ишлари жазоси қолдирилсин.
Тайинланган жазо маҳкумнинг яшаш жойидаги мазкур жазо ижросини назорат қилувчи органлар белгилаб берадиган жойларда ўтаттирилиб, муддати маҳкум жазони ўташ учун юборилган жойда иш бошлаган кундан бошлаб ҳисоблансин.
Жазо ижросини назорат қилиш маҳкумнинг яшаш жойидаги туман (шаҳар) ИИБ зиммасига юклатилсин.
Ҳукм қонуний кучга киргач, С.Наширов томонидан гаров сифатида топширилиб, Тошкент вилоят ИИББ ҳузуридаги Тергов бошқармасининг Тошкент шаҳар Марказий банк ҲККМдаги депозит ҳисоб рақамида сақланаётган 6.000.000 (олти миллион) сўм пуллар гаровга қўювчи С.Нашировга қайтарилсин.

Анорбоев Жаҳонгир Фурқат ўғли (Anorboyev Jahongir Furqat o’g’li), Ўзбекистон Республикаси ЖКнинг 28,211-моддаси 1-қисмида назарда тутилган жиноятни содир этганликда айбли деб топилсин ҳамда унга шу модда билан ЖКнинг 57-моддасини қўллаб, иш ҳақининг 10 (ўн) фоизи миқдорини давлат даромади ҳисобига ушлаб қолган ҳолда 1 (бир) йил 6 (олти) ой муддатга ахлоқ тузатиш ишлари жазоси тайинлансин.
Тайинланган жазо маҳкумнинг яшаш жойидаги мазкур жазо ижросини назорат қилувчи органлар белгилаб берадиган жойларда ўтаттирилиб, муддати маҳкум жазони ўташ учун юборилган жойда иш бошлаган кундан бошлаб ҳисоблансин.
Жазо ижросини назорат қилиш маҳкумнинг яшаш жойидаги туман (шаҳар) ИИБ зиммасига юклатилсин.
Ж.Анорбоевга нисбатан танланган “муносиб хулқ-атворда бўлиш ҳақидаги тилхат” эҳтиёт чораси ҳукм қонуний кучга киргач бекор қилинсин.
Ҳукм қонуний кучга киргач, судланувчи С.Наширов томонидан етказилган моддий зарарни қоплаш мақсадида Тошкент вилоят ИИББ Тергов бошқармасининг Тошкент шаҳар Марказий банк ҲККМда очилган депозит ҳисоб рақамига топширилган жами 6.825.000 сўм пуллар С.Усарованинг фойдасига ўтказилсин.
Жабрланувчи У.Джўраева ва М.Ахмедовларга етказилган моддий зарар судланувчи С.Усарова томонидан тўлиқ қоплангани ҳамда жабрланувчиларнинг судланувчиларга нисбатан даъвоси йўқлиги инобатга олинсин.
Иш юзасидан ашёвий далил сифатида олинган, Ш.Усаров томонидан тақдим қилинган 1 дона “DVD” номли компакт диск, У.Джўраева ва С.Усаровалар ўртасида олиб борилган СМС ёзишмалари фотосурати ҳамда С.Усаровадан олинган 3 вароқдан иборат диплом нусхалари жиноят иши ҳужжатлари билан бирга қўшиб сақлансин.
Ҳукм устидан тарафлар ҳукм эълон қилинган кундан эътиборан йигирма сутка ичида, судланувчилар ва жабрланувчилар эса ҳукм нусхасини олган кундан эътиборан шу муддат ичида, апелляция тартибида Тошкент вилоят суди жиноят ишлари бўйича судлов ҳайъатига шикоят бериши ёки прокурор протест билдириши мумкин.

Раислик қилувчи:				(имзо)			Л.Обидов

Ҳукм нусхаси аслига тўғри:

